Cyngor Cymuned Ceulanamaesmawr Community Council

Cofnodion y cyfarfod misol a gynhaliwyd
nos Lun 24 Ebrill 2023 yn Neuadd Goffa Tal-y-bont am 7.30pm

Yn bresennol:
Ellen ap Gwynn (Cadeirydd), Nest Jenkins, Mererid Watson, Nia Richards, Bleddyn Huws, Sion
Pennant, Eryl Bray, Enoc Jenkins, Elgan Evans

1.

Croeso’r Cadeirydd
Croesawodd y Cadeirydd bawb i’r cyfarfod.

Ymddiheuriadau:
Catrin Davies (Cynghorydd Sir), Rhian Evans (Is-gadeirydd — wedi rhoi gwybod y byddai’'n hwyr)

Datgan Buddiant
Nid oedd gan unrhyw un fuddiant personol i’'w ddatgan

Cadarnhau Cofnodion Cyfarfod 27 Mawrth 2023

Cadarnhawyd bod y cofnodion yn gywir, gyda’r cywiriad canlynol: 5a)iv) ... ond byddai’r Cyngor
Siryn barod i dalu am y trydan yn hytrach na ... gwneud y gwaith cynnal a chadw.

Cynnig: Mererid Watson; Eilio: Eryl Bray

Materion yn codi:

a) Materion a adroddwyd trwy Clic i’'r Cyngor Sir
Roedd Catrin Davies wedi holi am bris ar gyfer golau newydd i'w osod rhwng y Black Lion a
Brynhyfryd.

b) Y wefan: roedd yr hen wefan wedi cael ei dileu, ond roedd problemau’n dal i fodoli o ran
cael mynediad i’r wefan newydd.

¢) Hysbysfyrddau: roedd y rhain wedi cyrraedd ac yn cael eu storio yn y Neuadd. Roedd John
Dewi wedi dweud nad oedd am ymrwymo i wneud gwaith i’r Cyngor mwyach.

Gan fod baneri ac arnynt enw’r Cyngor ar ben yr hysbysfyrddau newydd, awgrymodd y
Cadeirydd y gellid cael baner debyg i’w gosod ar ben yr hysbysfwrdd wrth y Neuadd Goffa.
P.G. —y clerciofyn i Terry Williams a John Henry Jones am bris i osod yr hysbysfyrddau

d) Arwydd y Fferyllfa —roedd yn ymddangos bod y golau bellach yn cael ei ddiffodd pan oedd
y Fferylifa ynghau.

e) Goleuadau ger Tanffordd — roedd y gwaith wedi dechrau ond wedi dod i stop. Roedd yn
ddiogel i gerddwyr unigol, ond nid i bobl & phlant/bygi neu mewn cadair olwyn. Cafwyd
gwybod y byddai’r gwaith yn parhau tan o leiaf ddiwedd mis Mehefin.

f) Gwaith yny fynwent — roedd Pwyllgor y Fynwent wedi cwrdd a Terry Williams yn y
fynwent ar 13 Ebrill i esbonio pa waith yr oedd angen ei wneud, ac, ar 6l gwneud amryw o
fesuriadau, cytunodd i roi dyfynbrisiau am y canlynol:

- Gosod canllaw o’r top i'r gwaelod ar hyd yr ymyl ochr y pentref, ynghyd a chanllaw tebyg
i lawr y llwybr canol hyd at y llwybr sy’n mynd ar draws. Awgrymodd y dylid rhoi canllaw
metel, ond gofynnwyd am brisiau ar gyfer un metel ac un pren er mwyn gallu cymharu.

- Lefelu’r ddaear bob ochr i’r llwybr y tu cefn i ran newydd y fynwent, yn barod i osod y
fainc, ynghyd a phris ar gyfer gosod y fainc.

- Adnewyddu’r pyst sydd wedi torri/dod yn rhydd ar hyd ymyl yr ardal lle mae’r defaid yn
pori yng ngwaelod y fynwent.

Nid oedd y dyfynbris wedi dod i law.

P.G. —y clerc i ofyn i John Henry Jones am ddyfynbris hefyd

Roedd Nia Richards wedi cael gwybod am microfiche o eiddo’r Llyfrgell Genedlaethol a
oedd yn cynnwys rhestr hir o unigolion a oedd wedi’u claddu ym Meddi’r Tlodion — dim
manylion o ran enwau na lleoliad union y beddi. Roedd am ofyn am gael copi. Byddai
angen cynnull cyfarfod o Bwyllgor y Fynwent.

Cyrhaeddodd Rhian Evans am 8pm.

g) Nid oedd aelodau o’r Grwp Llifogydd ar gael i ddod i’r cyfarfod y tro hwn. Eryl Bray i ofyn a
fyddai rhywun ar gael ar gyfer cyfarfod mis Mehefin.

Materion newydd

Adroddiad Adran 6 — Bioamrywiaeth

Roedd Nia Richards wedi anfon yr adroddiad at Un Llais Cymru ond heb gael ymateb. Nid
oedd y Clerc wedi cael cyfle i gysylltu & Mair Nutting ynghylch cystadleuaeth Yr Ardd Orau ar
gyfer Bywyd Gwyllt; byddai’n gwneud hynny cyn gynted a phosibl.

. Gohebiaeth

Roedd y Clerc wedi anfon pob gohebiaeth electronig berthnasol ymlaen at y Cynghorwyr yn
ystod y mis.
Un Llais Cymru:
— Argymbhellion yr Adolygiad Annibynnol o’r Fframwaith Safonau Moesegol a Chod
Ymddygiad Awdurdodau Lleol (adroddiad Richard Penn)
— Datganiad Ysgrifenedig Gan Lywodraeth Cymru — Papur Gwyn Diwygio Etholiadol
— Dyddiadau hyfforddiant misoedd Ebrill a Mai
— Gwybodaeth am Grantiau Newydd ar gyfer Coetiroedd Bach — gallai hyn fod o ddiddordeb
— Agenda cyfarfod Pwyllgor Ardal Ceredigion yng Nghei Newydd ar 18 Ebrill
— Holiadur hyfforddiant — roedd Eryl Bray, Nia Richards a Mererid Watson eisoes wedi cytuno
i fynd ar gwrs hyfforddi gyda chynghorau Ysgubor y Coed a Llangynfelyn (dim dyddiad hyd
yma)
— Gwybodaeth am Reolau Sefydlog Enghreifftiol/Model Standing Orders — nodwyd y dylai’r
Cynghorwyr fwrw golwg dros y rhain
— Neges yn cyflwyno’r Swyddog Cyfathrebu newydd
Gohebiaeth arall
— Hywel Dda — newidiadau i aelodaeth y Bwrdd
— Hywel Dda — dyddiadau ychwanegol ar gyfer yr ymgyngoriadau
— Heddlu Dyfed Powys — gwahoddiad i gyfarfod ‘Yma i Chi’ ar 26 Ebrill yn Llambed
— Archwilio Cymru — cais am wybodaeth ychwanegol ar gyfer archwiliad 2021-22
— Zurich —adnewyddu’r yswiriant — trafodwyd hyn o dan ‘Materion Ariannol’ isod
— Mary Williams —adnodd i ddod o hyd i ddeintyddfeydd lleol
— Y Comisiwn Coedwigaeth — ymgynghoriad ynghylch rheolaeth CNC ar goedwigoedd
— Archwilio Cymru — ffurflenni blynyddol 2022-23
— Cyngor Ceredigion — gwybodaeth am ymgynghoriad ar Wasanaethau Dydd a Seibiant yng
Ngheredigion
— Y Grid Cenedlaethol — gofyn am wybodaeth am oleuadau Nadolig 2022. Roedd y Cadeirydd
wedi ymateb i hyn
— Comisiwn ffiniau Cymru — gwahoddiad i sesiwn friffio ar yr Arolwg Cymunedol dros
Geredigion. Roedd hyn yn ymwneud a newid ffiniau’r 52 o Gynghorau Cymuned yny sir o
ganlyniad i’r gostyngiad yn y boblogaeth. Roedd y Cadeirydd am geisio mynd i’r sesiwn.

8. Cynllunio
i. Cais rhif A230247: Cwmere, Tal-y-bont.
Cais 6l-weithredol yn ymwneud & chaban storio a oedd wedi’i chodi eisoes ar dir preifat mewn
coetir hynafol (mae’n debyg nad oedd y perchennog yn sylweddoli bod angen caniatad
cynllunio ymlaen llaw). Roedd CNC wedi cynnal arolwg ystlumod ac wedi nodi nad oedd yna
rai o gwmpas. Ni fyddai yna unrhyw wasanaethau i’'r caban, h.y. dim trydan, dwr, ac ati.
Nododd Nest Jenkins ei fod yn edrych yn debyg i gaban gwyliau am fod iddo ffenestri mawr a
lle cysgodol i eistedd yn y blaen. Dywedodd Nia Richards y dylid gofyn i'r Cyngor Sir sicrhau
mai ar gyfer storio yn unig y byddai’n cael ei ddefnyddio ac nid fel caban gwyliau, ac na fyddai
rhagor yn cael eu codi. Dywedodd y dylid hefyd ofyn i’r Cyngor Sir sicrhau na fyddai’n rhoi
caniatad ar gyfer newid defnydd yn y dyfodol i ganiatdu i bobl aros yno. Nododd Enoc Jenkins
fod yna lawer o draciau wedi ymddangos trwy’r goedwig eisoes, a bod pobl yn byw mewn
carafanau yno.
P.G. —y Clerciymateb i’r cais yn unol G’r uchod
ii. Cais rhif A230302: Y Felin, Bont-goch.
Cais i newid hen adeilad gwag yn annedd, gyda golwg ar ei osod fel ty gwyliau yn y dyfodol.
Awgrymwyd y byddai’'n fwy gwerthfawr petai’'n cael ei newid yn dy fforddiadwy a’i gynnig ar
werth neu i’'w rentu yn y pen draw.
P.G. —y Clerc i ymateb i’r cais yn unol ’r uchod

9. Materion ariannol:

i)  Sefyllfa ariannol y Cyngor
Cyfrif cyfredol: £5,570.70
Cyfrif cadw: £4,783.60
Cyfrif y Tabernacl: £4,420.30

ii) Diweddaru enw’r prif gyswllt banc — roedd y Cadeirydd wedi cael dau lofnod ac am fynd
a’r gwaith papur perthnasol i'r banc cyn gynted a phosibl.

iii) Ad-daliad TAW: roedd £1,351.13 i’'w hawlio ar gyfer y flwyddyn

iv) Cydnabyddiaeth ariannol: nododd y Cadeirydd cymaint o gymorth a fu Denfer Morgan yn
ystod misoedd Hydref a Thachwedd o ran helpu i gofnodi, gweithio ar y polisi
hyfforddiant, a rhoi cyngor ar nifer o faterion yn ystod y cyfnod pan nad oedd Clercyny
swydd. Er nad oedd wedi gofyn am dal, roedd y Cadeirydd yn awyddus i roi
cydnabyddiaeth ariannol deilwng iddo i adlewyrchu’r holl waith a waned ganddo, ac
awgrymodd swm o £600 — a fyddai’n cyfateb yn agos i gyflog Clerc am yr un cyfnod.
Roedd pawb yn fodlon ar hyn, a chytunwyd y dylid gwneud y taliad.

v) Incwm: £170 trwy James Memorials am osod arysgrif ar garreg bedd y Parch. William
Raymond Jones

vi) Anfonebau i'w talu
Zurich: yswiriant —£1,212.01
KBS Depot Ltd: hysbysfyrddau — £1,106.40
Ellen ap Gwynn: costau bore coffi — £7.84
Y Neuadd Goffa: llogi ystafell ar gyfer y Cwtsh Cynnes, Rhagfyr-Mawrth — £187.50
Y Neuadd Goffa: llogi ystafell ar gyfer cyfarfodydd y Cyngor, lonawr-Mawrth — £62.50
Y Neuadd Goffa: band eang Chwefror-Mawrth — £75.92

Cytunwyd y dylid talu’r costau uchod.

10. Cae Bach a Pharc Chwarae Bont-goch
i) Adroddiadau misol

Cae Bach — Roedd Nia Richards wedi anfon dolen at adroddiad Crimson cwmni yswiriant
Zurich ar gyflwr y caeau chwarae at y Cynghorwyr ymlaen llaw. Roedd yr adroddiadau’n
tynnu sylw at waith y mae angen ei wneud o ran yr offer. Nodwyd bod y cerrig camu ar y
wal ddringo yng Nghae Bach yn rhydd, a bod y bwrdd sy’n eu dal mewn cyflwr gwael.
Cytunodd Enoc Jenkins i dynnu’r cyfan o’r ffram a diogelu’r ymyl metel yn briodol. Ac
eithrio’r uchod, doedd dim byd newydd i’w adrodd.
Nododd Enoc Jenkins nad oedd yna ddraen yn y Cae Bach i gymryd y dwr oddi yno, a
gofynnodd a fyddai’n bosibl holi’r Cyngor Sir ynghylch dargyfeirio’r dwr sy’n mynd i’r cae fel
ei fod yn lifo i’r gratin wrth ymyl y biniau ailgylchu. Gan fod y dwr yn mynd i’r cae o’r
ffordd, roedd yn tybio mai’r Cyngor Sir a oedd yn gyfrifol am hyn.
Bont-goch — nid oedd y gat yn cau'n iawn bob tro o hyd.

ii) Rota mis Mai — Bleddyn Huws a Si6n Pennant

11. Unrhyw Fater Arall

i) Dywedodd Nest Jenkins fod yna lawer o dyllau mawr yn y ffordd o Fraichgarw i Benffordd-
las, ac yn y ffordd hyd at y pentref hefyd, a bod y postmon yn bygwth peidio 8 mynd ar ei
hyd.

P.G. —y Clerc i ofyn i Catrin Davies adrodd am hyn ar Clic

ii) Gofynnodd Eryl Bray faint o’r grant o £500 ar gyfer y Cwtsh Cynnes a oedd ar 6l, am fod y
rheiny a oedd yn mynd yno bob wythnos yn awyddus iawn i’r sesiynau barhau. Dwedodd
y Cadeirydd y byddai’n ymchwilio i hyn.

iii) Gofynnodd Nia Richards a fyddai’r Cyngor yn hapus iddi ysgrifennu erthygl ar gyfer Papur
Pawb yn nodi pen-blwydd Cae Bach yn 50. Byddai’n holia am atgofion a lluniau gany
trigolion lleol. Nododd mai mamau Maes-y-Deri a gafodd y syniad i agor cae chwarae, a’u
bod wedi gweithio’n galed iawn i godi’r holl arian mewn cyfnod pan nad oedd arian loteri
na grantiau ar gael. Nododd fod un o gigs cyntaf y grwp Ar Log wedi’i gynnal yn Nhal-y-
bont i godi arian ar gyfer Cae Bach. Awgrymodd y Cadeirydd y gellid hefyd edrych ar Ein
Canrif i chwilio am wybodaeth berthnasol.

12. Dyddiad y cyfarfod nesaf
Y cyfarfod nesaf fydd y Cyfarfod Cyhoeddus Blynyddol, a gynhelir am 7 o’r gloch ar 22 Mai
2023.

Daeth y cyfarfod i ben am 9.30pm

